
Оңтүстік Қазақстан облысы, Шымкент қаласы
Мемлекеттік арнаулы (коррекциялық) 
№33 «Ақбота» бөбекжай-балабақшасының
тәрбиешісі


Кел, тыңдайық ертегі, Ертегі сыр шертеді

Білім беру саласы: Коммуникация. 
Ұйымдастырылған оқу қызметі: Көркем әдебиет
Мақсаты: Балаларға ертегі мазмұнын әңгімелеуге үйрету. Ертегіні сахналату арқылы тіл байлықтарын жетілдіру, сөйлесу барысында сұрақ қойып, оған дұрыс жауап беріп, сөздерді орнымен қолдана білуге және сахналай отырып кеңістікті бағдарлай білуге жаттықтыру. Ертегі тыңдауға деген қызығушылықтарын ояту, қиялдарын дамыту, жұмбақ шешкізу арқылы ой-өрістерін кеңейту. Ақылды болуға, әр істі ойланып істеуге тәрбиелеу.
Алдын ала атқарылған жұмыстар: жұмбақ жасыруға, сахналауға арнап ертегі кейіпкерлерінің суреттерін дайындау.
Қолданылатын көрнекі құралдар: теледидар, атрибуттар, ертегілер туралы суреттер, ертегі туралы көзге арналған жаттығу банері, т.б.
Әдіс-тәсілдер: түсіндіру, көрсету, сұрақ-жауап, мазмұндау, сахналау. Дидактикалық ойындар.
	Әрекет кезеңдері
	Тәрбиешінің  іс-әрекеті
	Балалардың іс-әрекеті

	Мотивациялық қозғаушылық
	-Қайырлы таң, балалар! Балалар, бүгін бізде  ерекше күн.
-Қараңдаршы бізге  қонақтар келіп отыр, қонақтармен сәлемдесіп  алайық!
Шаттық шеңбері:
Арайлап атқан таңға, сәлем!
Жылуын шашқан күнге, сәлем!
Жайнап өскен бізге, сәлем!
Білім беріп, тәрбиелеген апайларға, сәлем!
Қонақтар, сіздерге де, сәлем!
-Жарайсыңдар, балалар!
	Балалар музыка әуенімен жарты шеңбер болып тұрады.



Балалар іс-қимыл арқылы хормен айтады.




	Ұйымдастыру-іздестіру
	-Балалар, қазір жылдың қай мезгілі?
-Қыс мезгілінде неше ай бар? Атаңдаршы.
-Дұрыс айтасыңдар.
-Қыс мезгілінен кейін қай мезгіл келеді?
-Көктем мезгілінде ауа райы қандай болады?

-Жарайсыңдар, балалар! Балалар, біз бүгін ертегілер әлеміне саяхатқа шығамыз. 
(Үнтаспадан «Ертегілер» әні ақырын ойналып тұрады).
  Ертегі суреттері ілінген бұрыщқа барамыз. Әр суреттің қай ертегі екенін айтқызамын. 

-Жарайсыңдар, қаншама көп ертегі білетіндеріңді көрсеттіңдер. 
-Балалар, ертегілер әдетте қалай басталады?
Есімізге түсірейікші. 

-Бүгін тағы да бір ертегімен танысамыз. 
-Олай болса, бүгінгі тыңдайтын ертегіміз қоян туралы. Ертегіміз «Қоянның үйшігі» деп аталады. 
(Теледидардан ертегіні тамашалайды).
  Ертегі мазмұны бойынша сұрақтар қоямын:
-Ертегі не туралы екен?

-Түлкінің үйшігі неге еріп кетті?
-Қоянның үйшігі неден жасалған?
-Түлкі Қоянды не деп алдады?
-Қоянға ең бірінші кім көмекке келді?
-Иттен кейін кім көмекке келді?
-Содан кейін кім көмектесті?
-Әтеш қалай қуып шықты?

-Балалар, мен сендерге ертегіні сурет арқылы  айтып, сендердің сурет арқылы есте сақтау, дұрыс сөйлеу қабілеттеріңді одан әрі дамытамыз.
(Сурет арқылы ертегінің мазмұнын айтып беремін). 
  Сурет арқылы ертегінің мазмұны сұралады.
-Балалар, жарайсыңдар! Олай болса, сергіту жаттығуын жасайық!
Сергіту жаттығуы.
(Теледидардан сергіту жаттығуын тамашалай отырып, қимылдармен жасату).

Ертегіні сахналау.
-Ал, балалар, енді әрі қарай ертегіні сахналайық! Кімге қай рөл ұнады, сол рөлдерді ойнап шығайық.
  Балаларға сахналауға арналған ертегі кейіпкерлерінің суреттері балаларға таратып беріп, ертегіні сахналатамын.

-Жарайсыңдар, балалар! Ертегі сендерге ұнады ма?
  Ертегі рөлдерінде ойнаған балаларды таныстырамын.

Дидактикалық ойын: «Суретті жұмбақ».
Мақсаты: кейіпкерлерді сипаттауға үйрету. Ертегі кейіпкерлерінің суреті теріс қаратылып, бір бала сол туралы жұмбақ жасырады. Жұмбақтың жауабын суреттен білеміз.

-Жарайсыңдар, балалар! Өте жақсы ойнап шықтыңдар. Әрі қарай ойындарымызды жалғастырамыз. 

Ойын: «Аңдар, жануарлар немен қоректенеді?».
Мақсаты: ойлау қабілеттерін, көз көру қабілеттерін дамыту.
Балалар үш топқа бөлінеді. Әр топта ертегі кейіпкерлеріне арнап қоректерін жасатамын.

	-Қыс мезгілі.
-Үш ай бар. Желтоқсан, қаңтар, ақпан.
-Көктем мезгілі келеді.
-Жаңбыр жауады, қар ериді, күн жылынады, құстар ұшып келеді, жапырақтар өседі, бүршік атады, гүлдер өседі, т.б.

Әннің ырғағымен ертегі бұрышына барады. 
-Маша мен Аю, Алтын балық, Мақтақыз бен мысық, Бауырсақ, Жеті лақ пен қасқыр, Қызыл телпек, Шалқан, т.б.





-Ерте, ерте, ертеде, Ешкі жүні бөртеде...
-Ерте, ерте, ертеде,
Ешкі құйрығы келтеде..
-Баяғы бір заманда...
-Күндердің бір күнінде...

Балалар теледидардан ертегіні тамашалайды.

-Қоян мен Түлкі туралы.
-Күн жылынды.
-Ағаштан.
-Бір күн түнейінші деді.
-Ит келді.
-Аю келді.
-Әтеш көмектесті.
-Шалғысымен қорқытты.

Ертегіні тыңдайды.

Сурет бойынша ертегінің мазмұнын айтады.


Балалар қимылмен жасайды.

Балалар өздеріне ұнаған рөлге ойнауға шығады.

Рөлдерін ойдағыдай дауысқа салып ойнайды.

-Ия, ұнады.

Балалар ойынға қызығушылық танытып, ойнайды.

Балалар үш топқа бөлініп отырады. 
1-топ: аю мен түлкіге қармақпен балық аулап береді.
2-топ: қоянға пластилинмен сәбіз жасап береді.
3-топ: итке кубиктермен үйшік жасап береді.

	Рефлексивті-түзетушілік
	-Балалар бүгінгі ертегілер әлеміне саяхатқа барғанымыз ұнады ма?
-Қандай жаңа ертегімен таныстыңдар?
-Қай ертегі кейіпкері ұнады?
Балаларды мақтап, мадақтау.
	
-Ия, ұнады.
-«Қоянның үйшігі».
Балалардың жауаптары.


Күтілетін нәтиже:
Біледі: Берілген тапсырмаларды орындауды, сұрақтарға толық жауап беруді;
Игереді: жағымды, жағымсыз кейіпкерлерді ажыратуды;
Меңгереді: Ертегі кейіпкерлерінің рөлдерін дұрыс сомдауды;

